Fundur haldinn hjá landeigendum að Tungufljóti, neðan fossins Faxa að ármótum Hvítár, í Aratungu þann 27. nóvember 2008, kl. 20:00.  Megin efni fundarins er tillaga að stofnun veiðideildar veiðiréttarhafa í Tungufljóti frá ármótum Hvítár upp að fossinum Faxa, í Veiðifélagi Árnesinga.

Atkvæðaskrá Veiðifélags Árnesinga v/ Tungufljóts neðan Faxa, en 26 aðilar hafa atkvæðisrétt:

Landeigandi / ábúandi

Jörð / land

Handhafi umboðs
	Gunnar Sverrisson
	Hrosshaga
	Sjálfur

	Ólafur Einarsson
	Torfastöðum
	Sjálfur

	Friðrik Sigurjónsson
	Vegatungu
	Sjálfur

	Halldór Þórðarson
	Litla Fljóti 
	Mætti ekki

	Jóhannes Halldórsson
	Litla Fljóti 
	Sjálfur

	Bjarni Kristinsson
	Brautarholti
	Sjálfur

	Efling o.fl.
	Stóra-Fljót
	Rakel Bergsdóttir

	Magnús Kristinsson
	Norðurbrún
	Enginn með umboð

	Selmúli 
	Fell
	Enginn með umboð

	Kristinn Antonsson
	Fellskot
	Sjálfur

	Guðmundur Sigurðsson
	Vatnsleysa I
	Sjálfur

	Bragi Þorsteinsson
	Vatnsleysa II
	Sjálfur

	Guðmundur Sigurðsson
	Vatnsleysa III
	Sjálfur

	Brynjar Sigurðsson
	Heiði
	Sjálfur

	Víglundur Þorsteinsson
	Höfði
	Sjálfur

	Kjartan Sveinsson
	Lambhúskot
	Margeir Ingólfsson

	Gunnlaugur Skúlason
	Hvítárbakki
	Sjálfur

	Kjartan Sveinsson
	Bræðratunga 1
	Margeir Ingólfsson

	Kjartan Sveinsson
	Bræðratunga 2
	Margeir Ingólfsson

	Eygló Jóhannsdóttir
	Ásakot 1
	Hjalti Rangarsson

	Hjalti Ragnarsson
	Ásakot 2
	Sjálfur

	Njörður Geirdal
	Galtalækur
	Sjálfur

	Guðfinnur Eiríksson
	Borgarholt
	Sjálfur

	Magnús Heimir Jóhannesson 
	Krókur
	Sjálfur

	Sigurður Guðmundsson
	Reykjavellir
	Mætti ekki

	Vilhjálmur Einarsson
	Bergsstaðir
	Sjálfur


Drífa Kristjánsdóttir setti fund og bauð fundarfólk velkomið.  Drífa bar fram tillögu um fundarstjóra og fundarritara fundarins, að fundarstjórar yrðu Kjartan Helgason og Drífa Kristjánsdóttir, og fundarritari Valtýr Valtýsson.  Var tillagan samþykkt samhljóða.  Kjartan Helgason tók við fundarstjórn og gerði grein fyrir því hverjir væru atkvæðisbærir á fundinum.  Á fundinum liggur frammi listi yfir veiðiréttarhafa (jarðir með veiðirétt).  Alls eru 26 aðilar með atkvæðisrétt á fundinum, en það er fjöldi lögbýla eða þær jarðir, sem fullnægðu skilyrðum laga til að teljast lögbýli við gildistöku eldri jarðalaga nr. 65/1976 og áttu land að Tungufljóti neðan fossins Faxa allt að ármótum Hvítár.
Var síðan gengið til dagskrár.
1. Kynning á starfi við undirbúnings að stofnun veiðideildar í Tungufljóti.

Drífa Kristjánsdóttir kynnti starf undirbúningshóps sem unnið hefur að tillögu að stofnun veiðideildar veiðiréttarhafa í Tungufljóti frá ármótum Hvítár upp að fossinum Faxa, í Veiðifélagi Árnesinga.  Í undirbúningshópnum störfuðu auk Drífu Kristjánsdóttur, þeir Brynjar Sigurðsson og Njörður Geirdal.  Undirbúningshópurinn hefur unnið að tillögu um stofnun veiðideildar í Veiðifélagi Árnesinga, sem borin verður upp síðar á fundinum, þ.e. dagskrárliður 3.
2.
Skýrsla Árna Baldurssonar um seiðasleppingu og veiði í Tungufljóti.

Árni Baldursson hélt erindi um seiðasleppingu og veiði í Tungufljóti.  Fram kom í máli Árna Baldurssonar að seiðasleppingar hófust árið 2003 og í dag væri Tungufljótið ein besta laxveiðiá landsins.  Gerði hann grein fyrir fjölda slepptra seiða undanfarin ár ásamt veiðitölum.
Gefinn var kostur á fyrirspurnum og umræðum eftir erindi Árna.  Til máls tóku Drífa Kristjánsdóttir, Guðmundur Tryggvi Ólafsson, Vilhjálmur Einarsson, Ólafur Einarsson, Guðmundur Þorvaldsson, Elín Sigurgeirsdóttir, Margeir Ingólfsson, Kjartan Helgason, Bjarni Kristinsson, Svava Theodórsdóttir, Kristinn Antonsson og Geirharður Þorsteinson.  Árni Baldursson, Guðmundur Þorvaldsson og Kjartan Helgason svöruðu spurningum sem fram komu.
3.
Tillaga um stofnun veiðideildar veiðirétthafa í Tungufljóti neðan fossins Faxa.

Drífa Kristjánsdóttir gerði grein fyrir tillögu undirbúningshóps um stofnun veiðideildar veiðiréttarhafa í Tungufljóti í Veiðifélagi Árnesinga.  Eftirfarandi tillaga var lögð fram:
Undirbúningsfundur veiðiréttareigenda í Tungufljóti, neðan fossins Faxa að ármótum Hvítár, sem er haldinn í Aratungu þann 27. nóvember 2008, samþykkir að óska eftir að stofna deild í Veiðifélagi Árnesinga, að fengnu samþykki aðalfundar Veiðifélags Árnesinga.

Bent Larsen kom fram með fyrirspurn til Árna Baldurssonar sem hann svaraði.
Vilhjálmur Einarsson tók til máls og kom með breytingartillögu við framlagða tillögu:

Undirbúningsfundur með veiðiréttareigendum við Tungufljót, neðan Faxa, haldinn í Aratungu 27. nóvember 2008, samþykkir að stofna deild við Tungufljót neðan Faxa.

Deildin taki til allra jarða og landareigna, sem land og veiðirétt eiga í Tungufljóti neðan Faxa og eru aðilar að Veiðifélagi Árnesinga, þó þannig að þær jarðir eða veiðiréttareigendur sem það kjósa ráðstafi sínum veiðirétti sjálfir og taki þá ekki arð frá deildinni, en greiði gjald til deildarinnar eins og aðrar jarðir í deildinni gera samkvæmt gjaldskrá (arðskrá).

Umræður urðu um framlagða breytingartillögu.  Til máls tóku Bent Larsen, Margeir Ingólfsson, Drífa Kristjánsdóttir, Guðmundur Tryggvi Ólafsson, Jörundur Gauksson, Kristinn Antonsson, Vilhjálmur Einarsson, Svava Theodórsdóttir og Árni Baldursson.
Þá var breytingatillaga Vilhjálms Einarssonar borin upp til atkvæða.  Tillagan var felld með 13 atkvæðum en 7 sem samþykktu.  Einn sat hjá.
Þá var tillaga undirbúningsnefndar borinn upp til atkvæða.  Tillagan var samþykkt með 14 atkvæðum en 6 voru á móti.  Einn sat hjá.

4.
Kosning í undirbúningsnefnd veiðideildarinnar.

Fram var lögð tillaga að fulltrúum í undirbúningsnefnd veiðideildarinnar.



Drífa Kristjánsdóttir




Kjartan Sveinsson




Brynjar Sigurðsson

Engin önnur tillaga kom fram og var tillagan samþykkt samhljóða.

5.
Önnur mál.

Kristinn Antonsson bað um orðið.  Óskaði hann eftir því við undirbúningsstjórn að hún myndi kalla saman fund með öllum veiðiréttarhöfum svæðisins áður en tillagan verði lögð fyrir aðalfund Veiðifélags Árnesinga.  Á þann fund verði einungis boðaðir veiðiréttarhafar án leigutaka og annarra aðila sem ekki eru sjálfir veiðiréttarhafar.
Guðmundur Þorvaldsson bendir fundarmönnum á að veiðiréttarhafar verði að fylgja þessari tillögu eftir á aðalfundi Veiðifélags Árnesinga, en þar verður hún að fá samþykki til þess að deildin verði að veruleika.

Fleira ekki gert og fundi slitið kl. 23:10.

Valtýr Valtýsson

Fundarritari.

